
ఏతత్పితామహేనోక్తం శ్రుత్వా  సర్వం నృపోచితమ్ ।
స్మృత్వా దుర్యోధనకథాం నిఃశ్వస్యోవాచ ధర్మజః ॥ ౧౩.౪౮౮॥
ఆశా మమాభూద్విపులా సతతం ధృతరాష్ట్రజే  ।
యథా వననివృత్తేషు సా మాస్మాసు విధాస్యతి ॥ ౧౩.౪౮౯॥
సర్వథాయుద్ధరుచినా  ప్రత్యాఖ్యాతే  జనార్దనే  ।
ఆశా విఫలతాం నీతా సా తేన మమ సంవృతా ॥ ౧౩.౪౯౦॥
తస్మాద్వైపుల్యమాయాతాస్తద్భఙ్గే  దుఃసహాః శుచః ।
నివర్తన్తే  కథం నామ కథ్యతాం మే పితామహ ॥ ౧౩.౪౯౧॥
పృష్టో యుధిష్ఠిరేణేతి  పునః శాన్తనవోఽబ్రవీత్  ।
ఆశా సుమహతీ పార్థ దశా జీవితహారిణీ ॥ ౧౩.౪౯౨॥
హైహయో  రాజపుత్రః  ప్రాక్సుమిత్రో  నామ కాననే ।
జవాదనుససారైకం  కురఙ్గం  వేగవత్తరమ్ ॥ ౧౩.౪౯౩॥
సమేషు తరుకుఞ్జేషు  శ్వభ్రేషు  విషమేషు చ ।
మృగానుసారీ సుచిరాత్స ధన్వీ క్లమమాయయౌ  ॥ ౧౩.౪౯౪॥
తతస్తపోవనం ప్రాప్య  దృష్టనష్టే  మృగే పునః ।
ఆశావినాశసన్తప్తో మునీనామవిశత్సభామ్ ॥ ౧౩.౪౯౫॥
స తాన్ప్రణమ్య పప్రచ్ఛ  కష్టామాశాం  మహత్తమామ్ ।
మునిస్తం వృషభో నామ బభాషే సస్మితాననః ।
రాజపుత్ర కృశామాశాం జహి దుఃఖానుబన్ధినీమ్  ॥ ౧౩.౪౯౬॥
భూరిద్యుమ్నః పురా రాజా వీరద్యుమ్నాభిధం సుతామ్ ।
విచిన్వన్హృతమశ్వేన  బదర్యాశ్రమమాయయౌ  ॥ ౧౩.౪౯౭॥
తతస్తపోవనం ప్రాప్య  దృష్టనష్టే  మృగే పునః ।
ఆశావినాశసన్తప్తో మునీనామవిశత్సభామ్ ॥ ౧౩.౪౯౮॥

స తాన్ప్రణమ్య పప్రచ్ఛ  కష్టామాశాం  మహత్తమామ్ ।
మునిస్తం వృషభో నామ బభాషే స స్మితాననః ॥ ౧౩.౪౯౯॥
రాజపుత్ర కృశామాశాం జహి దుఃఖానుబన్ధినీమ్  ।
భూరిద్యుమ్నః పురా రాజా వీరద్యుమ్నాభిధం సుతమ్ ॥ ౧౩.౫౦౦॥
తనుర్నామ మునిస్తత్ర ప్రాంశుః  కృశతరాకృతిః ।
దుఃఖాన్తేనావదత్పృష్టో మా రాజన్విక్లవో  భవ ॥ ౧౩.౫౦౧॥
న విద్యతే జనః కశ్చిదాశయాయో న హీయతే ।
న చ పశ్యామి తం లోకేయాచకంయోఽభిమన్యతే ॥ ౧౩.౫౦౨॥
కృతఘ్నేషు నృశంసేషు కుటిలేష్వలసేషు చ ।
ఆశాదౌర్వల్యమాయాన్తి శరదీవాల్పనిమ్నగాః ॥ ౧౩.౫౦౩॥
ధిక్తాం కృశతరామాశాం కాయశోషవిధాయినీమ్ ।
ప్రతిశ్రుతమసమ్ప్రాప్య   హృదయాత్పరివర్తతే ॥ ౧౩.౫౦౪॥
పుత్రే మృతే వా నష్టే వా పితురేకాత్మజస్య వా ।
ఆశా దహతి గాత్రాణి  సా కృశాపి మహీయసీ ॥ ౧౩.౫౦౫॥
వృద్ధానాం  పుత్రలాభేషు  నిత్యమాశా భవన్తియాః ।
స్థావిరే  జీర్ణకాయానాం  తాః కృశా అపి దుఃసహాః ॥ ౧౩.౫౦౬॥
భ్రామయత్యాప్తమాత్రైవ   శోషయత్యాయతీ కృశా ।
హన్తి మగ్నా జటిల్యేవ ధిగాశాం మృత్యుదాయినీమ్ ॥ ౧౩.౫౦౭॥
ఇత్యుక్త్వా తనయం రాజ్ఞే స మునిర్దివ్యలోచనః  ।
అదర్శయత్స్వయం చాభూత్ప్రకటం ధర్మవిగ్రహః  ॥ ౧౩.౫౦౮॥
అథ పప్రాచ్ఛ  ధర్మజ్ఞం  ధర్మరాజః పితామహమ్ ।
ఇతి భారతమఞ్జర్యాం  క్షేమేన్ద్రవిరచితా  ఋషభగీతా సమాప్తా ।

